
MOSTRA DOS MICRORRELATOS 
PRESENTADOS AO CONCURSO 
“SUPRIME O CONTROL” NO CURSO 
2016/17.
 

Este concurso, organizado con motivo do 8 de marzo, Día Internacional da Muller, dirixiuse ao 
alumnado de 3º e 4º da ESO dos centros educativos participantes no programa socioeducativo de 
prevención da violencia de xénero SUPRime o ConTRoL. 

Pedíase que os microrrelatos presentados contasen unha historia en torno á violencia de xénero 
entre adolescentes, o bo trato e o maltrato nos primeiros noivados, o uso das novas tecnoloxías, 
etc., empregando un máximo de 300 palabras e incorporando o lema “Suprime o control” no seu 
texto. Cada participante podía presentar un único microrrelato, inédito e realizado como traballo 
individual. Para guiar o traballo creativo e a participación do alumnado no concurso elaborouse 
unha unidade didáctica que se pode descargar na propia páxina web do programa.

Tras unha difícil deliberación, o xurado decidiu que o microrrelato gañador fose “METAMORFOSE”, 
elaborado por Xián Barreiro Codesido, alumno de 3º da ESO do CPI Fonte Díaz de Touro. 
Metamorfose, en tan só 68 palabras, relatada con gran intensidade como unha adolescente que 
mantén unha relación afectiva pouco a pouco vai perdendo a súa propia identidade, ate que un día 
dedice acabar co control ao que a somete a súa parella. 

Co microrrelato elaborado por Xián Barreiro gravouse unha curtametraxe que foi protagonizada por 
el, pero ademais, quixo compartir este premio do concurso coas súas compañeiras e compañeiros 
da clase. O resultado, que seguro vos sorprenderá, podedes velo tamén na páxina web do 
programa.

A continuación preséntase unha mostra dos microrrelatos que o alumnado presentou. Os seus 
textos, aquí recollidos, non foron modificados, expóñense tal e como foron presentados ao 
concurso, polo que non se realizou ningunha modificación ortográfica nin gramatical. 

Desexamos desfrutedes coa súa lectura. 

María Ánxela Franco Pouso

Deputada de Benestar Social, Educación e Políticas de 

Igualdade de Xénero

Metamorfose

Os vapores do ferro de pasar, o xabrón de fregar os pratos, o mango da vasoira. Deixa de estudar; 
non fai falla que traballes... Xestos de cariño detrás de miradas celosas e golpes detrás de sorrisos 
falsos. Ela xa estaba farta de todo iso; quería ser libre; suprimir o control total; ser forte e voar de 
novo. E sabedes que? Fíxoo. Entón recoñeceuse de novo diante do espello.

Por Xián Barreiro Codesido  
3º ESO, CPI Fonte Díaz-Touro 

Gañador do concurso de 
microrrelatos SUPRime o 

ConTRoL

METAMORFOSE

A verdadeira Luz

Vía a toda a xente ao meu carón, pero non miraba.

Eu só vía o que el me ensinaba: unha triste luz...

Necesitaba saír daquela penumbra na que morría pouco a pouco cada día. Fallaban as forzas.

Sentíame impotente, humillada, pequena, sen folgos, inútil.

Pensaba que estaba soa; pero entón mirei arredor. A xente seguía estando aí. Na tele un anuncio:

SUPRIME O CONTROL XA!

Xa non estaba só el.

Entón achegueime aos demais e falei.

Agora só hai claridade.

Por Williane Bernardino da Silva  
3º ESO, CPI Fonte Díaz-Touro 

participante no concurso de microrrelatos 
SUPRime o ConTRoL

A vida non é un conto

Os contos de fadas sempre acaban ben, sempre gaña o bo, o legal; pero a vida é moi distinta.

Nos contos poden dicir o que queiran, poden vestir como desexen, poden expresar os seus

pensamentos...

Todos tendemos a pensar que o control é algo externo, que lles pasa aos outros. Suprime o control.

Este sentimento muda cando o sentes na túa propia pel.

Eu sufrino. Pensaba que que todo cambiaría. Só era un mal capítulo do conto de fadas.

Pero o final xa estaba escrito. Souben que tiña que parar de ler e escribir un novo por min mesma e

fíxeno.

Faino!

José Andrés Fernández Amor  
3º ESO, CPI Fonte Díaz-Touro 

participante no concurso de microrrelatos 
SUPRime o ConTRoL

Abrir os ollos

Unha non sabe que lle vai ocorrer ao namorarse.

Quen me ía dicir que aquilo que vía na televisión sen prestar demasiada atención me ocorrería

a min?

Varios meses espertando ao carón dalguén que descoñecía realmente, que controlaba todos os

meus actos e incluso os meus pensamentos. Pensamentos que me dicían: Libérate, esqueceo,

suprime o control que exerce sobre ti.

Non escoitaba nada do que me dicían: bla, bla, bla...

“Que saberán os demais?”

Aquela tarde, despois da discusión, tireime no sofá e vin as noticias. Vinme reflectida!

Valiosos consellos que non escoitara. Erguinme do sofá e marchei.

Ana Ares Méndez  
3º ESO, CPI Fonte Díaz-Touro 

participante no concurso de microrrelatos 
SUPRime o ConTRoL

Chegou o día

Por fin dérase conta.

Quería deixar atrás aquel pesadelo; que nunca máis se repetise.

A rapaza estaba a piques de dar o paso e entrar na comisaría. Dubidou. Entón a porta abriuse e

unha voz firme, pero agarimosa á vez, invitouna a pasar : “Bo día! Precisa algo?”

Suprime o control!!! Suprime o control!!! berraba a súa conciencia.

Cando entrou, notou que aquel peso que a inmobilizaba había tanto tempo comezaba a

esmorecerse.

Contouno.

Rocío Sanín Fontela  
3º ESO, CPI Fonte Díaz-Touro 

participante no concurso de microrrelatos 
SUPRime o ConTRoL

Completamente soa

Laura: Acórdaste cando che dixen que hai un tempo coñecín a un raparigo xogando á play

online, empezamos a falar moito e intercambiámonos os números?

Guillem: Estache empezando a gustar. Non si?

Laura: Estivemos pasando fotos, atraémonos físicamente e decidimos quedar para ir ao cine.

Como levamos un gran tempo xa falando, pediume ter unha relación con el.

Guillem: Que lle dixeches?

Laura: Que si. Xa que me gusta todo de el.

Guillem: Alégrome moito, mañá seguimos falando que teño que marchar.

(Entra Blas)

Blas: Quen era ese rapaz?

Laura: É o meu mellor amigo, Guillem.

Blas: O teu mellor amigo? Eu víavos moi xuntos, moi pegados os dous, nin que che gustase…

Laura: Pero que dis? Eu só estou namorada de ti.

Blas: Iso espero, xa levamos un mes e non quero perderte.

Laura: Iso nunca.

Blas: Pois se queres seguir, non quero volver a verte con aquel rapaz! Sen rechistar!

Querido diario:

Xaneiro: Control! Control! Control! E na miña cabeza resoaba a frase: “suprime o control!”

“suprime o control!”

Marzo: Non podo parar de chorar, teño que escoller entre Blas e Guillem!. Por suposto

escollerei a Blas, xa que o quero moito e el a min tamén, e pouco a pouco distanciareime de

Guillem.

Blas sempre me colle o móbil para ver se falo con algún rapaz ou con Guillem, cousa que non

fago, xa que eu só son de Blas e de ninguén máis.

Un día saudei a Guillem pola rúa, por educación, e Blas, ao chegar a súa casa, pegoume.

Enténdoo, debería facerlle caso a el e non lle falar a Guillem.

Agosto: deixoume!!! , quedei soa, sen ninguén, soa...

Alba Fernández Amor  
4º ESO, CPI Fonte Díaz-Touro 

participante no concurso de microrrelatos 
SUPRime o ConTRoL

Debemos escapar

Nos meus 37 anos e aínda non acabo de entender que clase de progreso

estamos a ter.

Levo uns cantos días pensando en todo isto que vos veño contar, pero é que

incluso algunhas mulleres nos estamos desprezando e non lle damos importancia a

isto.

Son moitas as persoas que opinan que unha nena ten que ir de “rosa” e un

neno de ‘azul’. Pódese saber que clase de sociedade é esta? Un color non debería

definir o noso sexo, senón o noso gusto.

Outro dos casos é cando levas unha roupa na que se che ve algo de perna ou

brazo, entón xa es unha “puta”’.

Ou a típica situación na que che din que non estás preparada para algo

porque é un asunto de homes…Non entendo.

A típica frase de “las damas primero”, ai si? e logo os homes non poden ir

primeiro?

Mesmo as mulleres que din que o de pedir de ser noivos tencho que dicir o

home… Á fin e ao cabo eu non che sei nada, quizais sexa un pouco rara.

Non vou dar moitos máis exemplos porque ben os debiades saber. Eu estou

en contra de toda esta loucura… Q uero escapar de todo tipo de situacións coma

estas. Sei que eu soa non arranxarei nada, pero ogallá nun futuro cambie esto, que

vivamos en igualdade, xa que a muller non debe ser tratada como o estamos a

facer. Temos que pensar a cotío: Suprime o Control

Mulleres, temos dereitos, coma calquera, e nun mundo de progreso

deberiamos avanzar correctamente.

Rocío Rey Suárez  
4º ESO, CPI Fonte Díaz-Touro 

participante no concurso de microrrelatos 
SUPRime o ConTRoL

Demasiado tarde

(Ao saír do colexio):

-Lidia: Sabes? Hai uns meses coñecín a un rapaz na biblioteca,

chámase Félix.

-Lola: Si? E que tal?

-Lidia: Pois moi ben. Quedamos varias veces. Comezamos a saír a

semana pasada.

-Lola: Pois que ben!

(Lidia, de camiño á casa, atópase con Félix)

-Lidia: Ola amor!

-Félix: Que tal todo?

-Lidia: Ben, acabo de saír agora do colexio.

-Félix: E fuches así ao colexio? Non me gusta que vaias moi escotada.

-Lidia: Non sabía...

(Lidia pensa: “Alí comenzou todo. Non me decatei daquela de que era

desa clase de rapaces.” )

-Félix: Ben, vémonos mañá que teño que marchar

-Lidia: Mañá? Non podo que quedei con Lola…

-Félix: Que pasa? Xa non queres quedar conmigo? É iso?

(Lidia pensa: “Outra vez. Non sei como non me din conta. Quería

afastarme da miña mellor amiga” )

-Lidia: Non é iso. A ver que excusa lle poño a Lola…..

-Félix: Vémonos mañá. (danse un bico)

(Co tempo Lidia deixou de lado as súas amigas porque Félix dicíalle

que pasaban demasiado tempo xuntas)

(Lidia fala cun compañeiro que atopa pola rúa e aparece Félix,

enfadado)

-Félix: Quen era ese? Non terás nada con el, non? Estabades moi

Paula Villar Iglesias  
4º ESO, CPI Fonte Díaz-Touro 

participante no concurso de microrrelatos 
SUPRime o ConTRoL

Falsas crenzas

Vaia! Vivir é isto? Como puiden crer que me quería? Como puiden crer que era amor?

Fará todo isto porque me quere? “Quen ben te quere, farate chorar... “

Os primeiros sorrisos duraron pouco:

-Onde estás? Con quen vas? Non me gustan os teus amigos. Cala, só dis parvadas!

Agora as bágoas asolagan cada instante, cada respiración, cada pensamento. Suprime o control!

Non, non é verdade!

Non, os vellos refráns non sempre teñen razón.

Rubén Pumar Otero  
3º ESO, CPI Fonte Díaz-Touro 

participante no concurso de microrrelatos 
SUPRime o ConTRoL

Había unha vez...

Isto podería comezar cun: “Había unha vez…”. Pero sería unha mentira piadosa, por-que isto, non 
pasa só unha vez, pero como é algo estandarizado imos empezar así. 

Había unha vez unha rapaza chamada Amanda. Amanda estuda enxeñería mecánica e é a única 
rapaza do xénero feminino da súa clase. E cada día, antes de ir durmir, gústalle pensar: 

Ás veces, gustaríame non ser a única muller na miña clase, como tamén me gustaría que deixasen 
de dicir que son unha “marimacho” porque me gustan os coches, ou que tamén deixasen de dicir 
que eu non sirvo cando sei que si. Gustaríame que deixasen de dicir que ás mulleres non lles pode 
gustar iso ou o outro, pois para gustos cores. E que, como é posible? Como é posible que nun 
mundo no cal o 50% da poboación son mu-lleres, haxa tanta desigualdade? Como poden sequera 
pensar que poden decidir o que me gusta ou non? Como poden dicir que eu non vou ser igual de 
boa ca eles? Que non é por nada, pero  ao final non hai mellores nin peores todos imos ir acabar 
ao mesmo sitio. Isto non debería ser así. A min non me teñen que gustar as princesiñas e a cor rosa 
só porque o digan catro revistas, nin teño que estudar algo que se supón que é para “mulleres” 
porque todo é para todos, tampouco teño que facer eu todas as tarefas da casa só porque digan o 
de “ As mulleres só serven para traballar na casa”...

E, como cada noite, Amanda adormece sentíndose impotente porque non sabe como acabar coas 
desigualdades nun mundo que parecen tan naturais.

Laura Martínez Calvo 
3º ESO, CPI Viaño Pequeno -Trazo         

participante no concurso de microrrelatos 
SUPRime o ConTRoL

Hoxe

Hoxe si. Hoxe terei valor.

Hoxe berrareime a min mesma: SUPRIME O CONTROL

Xa non serei a muller medoñenta que era nin estarei sometida a críticas.

Non estarei engaiolada nun “sen- sentido”; non deixarei que ninguén xogue comigo.

Non volverei chorar por alguén que me controla e me causa tanta dor.

Hoxe xa non terei que xustificar todo canto fago ou quero facer.

Hoxe volverei ser EU.

Alberto Pampín Rendo  
3º ESO, CPI Fonte Díaz-Touro 

participante no concurso de microrrelatos 
SUPRime o ConTRoL

O agasallo

Querido diario:

A semana que ven é o aniversario de miña nai e como todos os anos, vou regalarlle

algo. Por agora, só pensei en regalarlle un bastón como o que teñen os meus avós,

porque é algo torpe e cae a miúdo. Sempre me di que caeu na rúa, no patio... E todo

isto cando eu non estou na casa. Meu pai sempre se disgusta cando lle pasa isto a

miña nai e pasa moitísimo tempo sen falarlle. Iso non me gusta porque grita moito e

dame medo. Miña nai dime que é porque non escoita ben, non porque estea

enfadado, así que para o seu aniversario voulle regalar un aparello para que escoite

mellor.

Damián Espiñeira Quintás 
4º ESO, IES de Arzúa                              

participante no concurso de microrrelatos 
SUPRime o ConTRoL

Primeiro gran paso

Cando M. chegou á casa, X. estábaa agardando. Berros como recibimento, interrogatorios e

ameazas.

Iso convertiuse en costume ata que, un día, agarrouna forte e fíxolle dano.

Algo fixo “click” por fin no seu interior e pensou que aquilo non era o normal.

Saiu á rúa cun único pensamento no seu interior: “suprime o control ao que te ten sometida” “berra

forte”

O vento fresco fíxolle saber que camiño debía seguir e chamou.

Natalia Fernández Ares  
3º ESO, CPI Fonte Díaz-Touro 

participante no concurso de microrrelatos 
SUPRime o ConTRoL

Poderías ser ti

Control, manipulación, celos, prantos e, ao final, un patético “perdón”

Realmente cres que o di en serio? Que está arrepentido?

Creme, amiga, mente!

Ela non quixo fuxir daquel inferno no que vivía; tamén pensou que era cuestión de tempo, que todo

volvería ser coma ao principio...

Ten coidado! Suprime o control!

Esperta, móvete, cóntao; pide axuda porque ela poderías ser ti.

Uxía Botana Iglesias 
3º ESO, IES de Arzúa                              

participante no concurso de microrrelatos 
SUPRime o ConTRoL

